
AZƏRBAYCAN RESPUBLİKASI 

BAKI ŞƏHƏRİ BİNƏQƏDİ RAYONU İCRA HAKİMİYYƏTİ BAŞÇISININ 

 

 

SƏRƏNCAMI 

 

 

№ 130                 “2” iyun 2017-ci il 

İctimai-siyasi, təbliğat işlərinin təşkili və ideoloji işin təkmilləşdirilməsi haqqında 

XX əsrin sonlarında yenidən müstəqilliyini bərpa etmiş Azərbaycan Respublikasında hüquqi, demokratik dövlət quruculuğu və 

vətəndaş cəmiyyətinin inkişafı istiqamətində həyata keçirilən siyasi islahatlar strategiyası ümummilli lider Heydər Əliyevin adı ilə 

bağlıdır. 

"Ümummilli liderin adı ilə bağlı olan siyasi islahatlar strategiyasının hazırda Azərbaycan Prezidenti İlham Əliyev tərəfindən 

müasir dövrün tələblərinə uyğun olaraq təkmilləşdirilib uğurla həyata keçirilməsi Azərbaycanın müstəqil dövlət kimi mütərəqqi 

inkişafında və dünya birliyində böyük nüfuz qazanmasında mühüm rol oynayır. Ötən illərin təcrübəsi göstərir ki, siyasi islahatların 

ardıcıl və sistemli şəkildə aparılması ictimai həyatın bütün sahələrinin ahəngdar inkişafı, milli maraqlardan irəli gələn məsələlərin çevik 

və lazımi səviyyədə həllini tapması üçün əlverişli imkanlar yaradıb. Bütün bunların nəticəsində Azərbaycan ictimai-siyasi, sosial-iqtisadi 

və mənəvi-ideoloji transformasiyasının yeni mərhələsinə daxil olmuşdur.  

Məlum olduğu kimi, qlobal iqtisadi böhran kontekstində ölkəmiz üçün yaranan qlobal iqtisadi çağırışlar, dünya bazarında neftin 

qiymətinin aşağı düşməsi və dünya maliyyə bazarlarında baş verən proseslər ölkəmizdə iqtisadi islahat tədbirlərinin daha da 

sürətləndirilməsini və əhatə dairəsinin genişləndirilməsini zərurətə çevirmişdir. 

Ötən ildən etibarən cənab Prezidentin təşəbbüsü ilə həyata keçirilən genişmiqyaslı tədbirlər iqtisadiyyatın qeyri-neft sektorunun, 

o cümlədən kənd təsərrüfatının inkişafına təkan vermişdir. 

Ölkə rəhbərinin müvafiq Fərmanı ilə 11 əsas sektor və bütövlükdə milli iqtisadiyyat çərçivəsində 2020-ci ilə qədər ölkənin 

perspektiv inkişaf hədəflərini və istiqamətlərini, onların gerçəkləşdirilməsini təmin edəcək tədbirləri müəyyənləşdirən strateji yol 

xəritələri qəbul edilmişdir. Bu strateji yol xəritələri  sosial-iqtisadi inkişafın keyfiyyətcə yeni mərhələsində Azərbaycanın gələcək inkişaf 

perspektivlərini dərin elmi əsaslarla müəyyənləşdirən konseptual əhəmiyyətli sənədlər olmaqla, islahatların həyata keçirilməsi üçün bir 

çox normativ hüquqi sənədlərin yaradılmasında baza rolunu oynamışdır. 

Eyni zamanda, cənab Prezidentin də öz çıxışlarında dəfələrlə qeyd etdiyi kimi, həyata keçirilən bütün bu tədbirlərdən nəhayətdə 

Azərbaycan vətəndaşı faydalanmalı, bu tədbirlər onun rifahının yüksəldilməsinə xidmət etməlidir. Bu isə görülən tədbirlərin səmərəli 

qaydada icrasını zəruri edir. Burada mərkəzi və yerli icra hakimiyyəti orqanlarının rolu danılmazdır. Məhz bu strukturlar həyata keçirilən 

islahatlar, onların məqsədləri, hədəflənən nəticələri, həmin nəticələrə nail olmağın şərtləri və burada ictimaiyyətin rolu barədə 

məlumatlandırmanı təmin edir, dövlət və ictimaiyyət arasında əlaqələndirici körpü rolu oynayırlar. 

Bu məqsədlə, rayonda ictimai-siyasi, təbliğat işlərinin təşkili və ideoloji işin təkmilləşdirilməsinə, bu məqsədlə nəzərdə tutulmuş 

işlərin koordinasiyalı şəkildə həyata keçirilməsi üçün “Binəqədi İcra Hakimiyyətində ictimai-siyasi və təbliğat işinin təşkilinə dair” 

Tədbirlər Planının təsdiq edilməsinə və bu sahədə işlərin yerinə yetirilməsi üçün Binəqədi rayonu Təbliğat-təşviqat qrupunun təşkil 

olunmasına zərurət yaranmışdır.  

Qeyd edilənləri nəzərə alaraq, Binəqədi rayon İcra Hakimiyyəti başçısı yanında Şuranın “İctimai-siyasi, təbliğat işlərinin təşkili 

və ideoloji işin təkmilləşdirilməsi ilə əlaqədar 31 may 2017-ci il tarixli 14 nömrəli Qərarının icrası məqsədilə “Yerli icra hakimiyyətləri 

haqqında Əsasnamə”nin 6.8-ci bəndini rəhbər tutaraq  

 

QƏRARA ALIRAM: 

 

1. Azərbaycan Respublikası Prezidentinin Administrasiyasının rayon (şəhər) icra hakimiyyətlərində İctimai-siyasi və təbliğat 

işlərinin təşkilinə dair tövsiyələrindən irəli gələn vəzifələrin icrası məqsədilə Binəqədi Rayon İcra Hakimiyyətinin “Binəqədi Rayon İcra 

Hakimiyyətində ictimai-siyasi və təbliğat işinin təşkilinə dair” Tədbirlər Planı təsdiq edilsin (əlavə olunur). 

2. Ümummilli lider Heydər Əliyev irsinin, ölkə başçısı cənab İlham Əliyevin fəaliyyətinin mülkiyyət və təşkilatı hüquqi formasından 

asılı olmayaraq rayonda fəaliyyət göstərən idarə, müəssisə və təşkilatlarda, yaşayış yerlərində öyrənilməsi və təbliği məqsədilə Təbliğat-

təşviqat qrupu (bundan sonra – Qrup) yaradılsın. 

3. Qrupun Əsasnaməsi, strukturu və fəaliyyət istiqamətləri haqqında metodik tövsiyə təsdiq edilsin (əlavə olunur). 

4. Binəqədi rayon İcra Hakimiyyəti başçısının müavini Aygün Əliyeva Qrupun rəhbəri təyin edilsin və Qrupun fəaliyyətinin 

Əsasnaməyə və metodik tövsiyəyə uyğun olaraq təşkil edilməsi ona tapşırılsın. 

5. Binəqədi rayon İcra Hakimiyyəti başçısı aparatının şöbə müdirləri Qrupun Əlaqələndirici şurasının üzvləri təyin edilsinlər. 

6. Rayon İcra Hakimiyyəti başçısının müavinləri İlqar Süleymanova və Vüsar İsmayılova tapşırılsın ki, Azərbaycan Respublikası 

Prezidentinin Administrasiyasının rayon (şəhər) icra hakimiyyətlərində İctimai-siyasi və təbliğat işlərinin təşkilinə dair tövsiyələrin, 

Binəqədi Rayon İcra Hakimiyyətinin “Binəqədi Rayon İcra Hakimiyyətində ictimai-siyasi və təbliğat işinin təşkilinə dair” Tədbirlər 

Planının icrasını təmin etmək üçün kurasiyalar üzrə əlaqələndirmə işlərini gücləndirsinlər və Qrupa zəruri köməklik göstərsinlər. 

7. Mülkiyyət və təşkilati hüquqi formasından asılı olmayaraq, rayon ərazisində fəaliyyət göstərən idarə, müəssisə və təşkilatların 

rəhbər şəxslərinə tövsiyə edilsin ki, Azərbaycan Respublikası Prezidentinin  Administrasiyasının İctimai-siyasi və təbliğat işlərinin 

təşkilinə dair tövsiyələrinin və Binəqədi Rayon İcra Hakimiyətinin başçısı yanında Şuranın qərarı ilə təsdiq edilmiş “Tədbirlər Planı”nın 

icrasında yaxından iştirak etsinlər.  

       8. Sərəncamın icrasına nəzarəti öz üzərimdə saxlayıram. 

 

Xaləddin İsgəndərov 

 

 

  

 


